
Babeserako Udal Sarea

Herri Babesarea

Antolatzailea: Diru-laguntza:

m u n d u b a t . o r g





Zer lortu nahi dugun Herri Babesarearekin.

Zergatik ikuspegi dekoloniala kontuan 
hartzen duen abegirako udal-sarea.

Testuingurua begirada feministaren 
bidez ulertzea.

Babes Integral Feminista.

Babes Integral Feministaren ezaugarriak 
eta printzipioak.

Herri Babesareak garatzen duen lanean 
BIF ezartzeko proposamenak.

aurkibidea
 4. orri

5. orri 

6. orri 

9. orri

9. orri 

12. orri



4

Zer lortu nahi dugun Herri 
Babesarearekin

Sareko kideak diren udaletan, elkarrekin lan egitea, 
giza eskubideak defendatzeko eta giza eskubideak 
defendatzen dituzten pertsonak zein erakundeak 
babesteko. Gaur egun, hamabi udal dira: Laudio, 
Bilar, Urkabustaiz, Oion, Ea, Galdakao, Durango, 
Amorebieta-Etxano, Ermua, Irun, Errenteria, Pa-
saia, Hernani eta Andoain. Horretarako, uste dugu 
ezinbestekoa dela udalak eta Euskal Autonomia 
Erkidegoko beste instituzio publiko batzuk inplika- 
tzea, giza eskubideak defendatzen dituzten eta arris-
kuan dauden erakundeentzako nazioarteko lagun- 
tzarako sarea handitu ahal izateko.

• Sarea osatzen duten udalerrietako bizilagu-
nak sentsibilizatzen laguntzea, hegoalde glo-
baleko erakundeen giza eskubideen defen- 
tsarako lan-eremuak zabalik edukitzea zeinen ga-
rrantzitsua den konturatu daitezen. Horretarako, 
herritarrentzako ekintza publikoak eta komuni-
kaziorako ekintzak abian jartzea zenbait kanalen 
bidez, udal, lurralde  zein autonomia-erkidego 
mailan eta estatu-mailan nahiz nazioartean.

• Aldi berean, sarea osatzen duten udalen eta 
erakunde defendatzaileen elkarte-sarea egi-
turatzen laguntzea. Horretarako, eraginerako 
eta eraldaketarako eremu seguruak susta- 
tzea, giza eskubideak defendatzeagatik errepre-
saliarik pairatu ez dezaten; esate baterako, ese- 
tsaldiak, mehatxuak, jazarpena edo hilketak.

Zergatik ikuspegi dekoloniala 
kontuan hartzen duen 
abegirako udal-sarea

Gaur egungo egoera larria da benetan, giza eskubi-
deak modu sistemikoan urratzen direlako eta es-
kubideok defendatzeko asmoz euren bizia arriska- 
tzen dutenek babesa behar dutelako. Hori dela eta, 
honako hauxe helburu duten ekintza koordinatuak 
ezarri behar dira:

1) Pertsona guztien arteko menpekotasuna aitor- 
tzea eta planetako zati batean garatutako ekin- 
tzek leku urrunetan eragin zuzena daukatela 
kontuan hartzea.

2) Tokian tokikoa eta maila globala lotu egin behar 
direla onartzea, zenbait lurraldetako eta testuin-
gurutako elkarrizketak eta trukeak sustatzeko.

3) Eraginerako eta eraldaketarako eremu seguruak 
sustatzea, giza eskubideak defendatzeagatik 
errepresaliarik egon ez dadin; esate baterako, 
esetsaldiak, irainak, mehatxuak, jazarpena edo 
hilketak.

Horretarako, ezinbestekoa da sareak ikuspegi de-
koloniala eta feminista kontuan hartzea bere az-
terketetan, defendatzaileen aurkako indarkeria 
bultzatzen duten funtsezko eragileak, interesak 
eta dinamikak zein diren aitortzeko. Babeserako 
estrategiak testuinguruaren ulerkuntzan oinarritu-
ta badaude eta boterearen ageriko nahiz ezkutuko 
dimentsioak jorratzen badituzte, esanguratsuak 
eta eraginkorrak izateko aukera handiagoa edukiko 
dute.

Testuingurua begirada 
feministaren bidez ulertzea

XXI. mendearen hasieratik, hegoalde globaleko 
herrialdeetan, eraso estraktibistaren bigarren ola-
tua bizi izan dute. Zenbait lurraldetako luzera eta 
zabalera osoan, era askotako proiektuak hedatu 
eta areagotu dira zenbait arlotan; esate baterako, 
meatzaritza, presak, instalazio hidroelektrikoak, 
monolaborantzak, azpiegiturak eta “makilak”, bes-
teak beste. Hori dela eta, landa-inguruneko erkide-
goen eta erkidego indigenen lurraz eta lurraldeaz 
jabetzen ari direnez, bizibideak kentzen dizkiete, 
haien giza eskubideak urratzen dituzte eta inguru-
meneko krisia areagotzen dute. Egoera horren on-
dorioz, erresistentziak ere sortu dira, herriak eta 
erkidegoak antolatu egin direlako, euren lurraldea, 
euren autonomia, euren determinazio askea, uren 
nortasuna eta euren historia defendatzeko. Herio- 
tza dakarten proiektu horiei aurre egiteko asmoz, 
zenbait latitudetako emakumeek eta gizonek euren 
bizia lehenestea eta defendatzea erabaki dute. Tes-
tuinguru horren ondorioz, honako hauexen aurkako 
indarkeriaren eta zapalkuntza politikoaren olatua 
gero eta handiagoa da: erakunde eta mugimendu 
sozialak, erresistentzian dauden erkidegoak, akti-
bistak eta giza eskubideen defendatzaileak. Horrez 
gain, giza eskubideen babeserako eta aurrerakun- 
tzarako ikuspegiak zein estrategiak jartzen ari dira 
kolokan.

Defendatzaileen aurkako indarkeriari, erasoei eta 
murrizketei dagokienez, modu sakonagoan ulertu 
behar dira bizitza sozialeko arlo guztietako boterea-
ren eta desberdintasunaren dinamikak (pribatutzat 
jotako eremuak barne). Horrek guztiak lurraldeko 
bizilagun guztiengan eragina daukan arren, zen-
bait elementuren arabera ere bereizten da; esate 
baterako, generoa, adina edo arraza. Askotan, ho-
rrelako egoerek aurretiazko desberdintasunak eta 
indarkeriak areagotzen dituzte. Esate baterako, 
emakumeak haien lurraldeari buruzko erabakiak 
hartzeko prozesutik kanpo geratu dira, ez direlako 
lurraren jabeak izaten edo enpresek maltzurkeriaz 
negoziatzen dutelako gizonezko lider edo agintarie-

kin. Beraz, ezinbestekoa da elkargunetzako ikuspegi 
feminista ezartzea, emakume defendatzaileen eta 
aktibisten babeserako azterketa egiteko orduan.

Emakume defendatzaileek genero-kutsu handi-han-
dia duten berariazko indarkeriei aurre egin behar 
diete; esate baterako, erasoak, jazarpen sexuala, 
bortxaketak eta estigmatizazioa. Erasoetan, sarri-
tan, sexualitatearekin nahiz genero-zeregin tradi-
zionalekin lotutako estereotipoak erabiltzen dira, 
eta borrokan bertan daukaten ekarpenari kentzen 
zaio balioa. Horrez gain, emakume defendatzaileek 
etengabeko bereizkeriari nahiz indarkeria matxistari 
aurre egin behar diete, eta harreman heteropatriar-
kalekin zerikusia daukaten indarkeria-mota horien 
onarpen soziala jasan behar dute. Hori guztia dela 

eta, defentsa bera lan-karga bikoitza da emakume-
entzat, haiena ere badelako bizia ugaltzeko erantzu-
kizuna. Eskubide ekonomikoak, sozialak, kulturalak 
eta ingurumenekoak defendatzen dituzten emaku-
meen errealitate horri erreparatuz gero, agerikoa da 
ikuspegi feminista ezarri beharra dagoela, baita be-
reizgarritasun horiek kontuan hartzen dituen babe-
serako nahiz laguntasunerako politika ere.

Europa mailan, eskuin-muturrari laguntzen diogu 
igotzen, eta giza eskubideen inguruko adostasunak 
apurtzen ditugu. Larderian oinarritutako proiek-
tuen aurrerapena sistema demokratikoak higatzen 
ari da, eta, bien bitartean, elkartasuna nahiz giza 
eskubideen defentsarako borroka ere kriminaliza- 
tzen ari dira.

Protesta sozialaren eta elkartasunaren kriminaliza-
zioa maila globalera hedatu da. OMALek, Amerika 
Latinoko Multinazionalen Behatokiak1, idatzitako 
Criminalización de la protesta: de la asimetría puni-
tiva al auge de la conflictividad social artikuluaren 
arabera, gaur egungo testuinguruan eraso neolibe-
rala eta botere korporatiboa nagusi direla kontuan 
hartuta, kapitalismoaren krisi sakonaren esparruan, 
giza eskubideen babesa kapitalaren interesen men-
pe dago. Aldi berean, eskubide sozialak zein inguru-
menekoak suntsitzen ari dira, eta giza eskubideen 
nazioarteko sistema desegiten ari da. Hori dela 
eta, dinamika horien aurka dauden pertsonak zein 
erakundeak jazarri eta kriminalizatzen dituzte, eta 
hazkuntzaren zein metaketaren logikari erronka bo-
tatzen diotenak jotzen dituzte etsaitzat.

Gaur egun, Europan, zenbait arlotan kriminaliza- 
tzen da elkartasuna, eta, haien artean, migra-
zioaren arloa nabarmentzen da. Azken urteotan, 
era bateko eta besteko ekintzak garatzen dituzten 
aktibisten eta erakundeen kriminalizazio-kasu asko 
dokumentatu dira. Batetik, ekintza konplexuak ditu-
gu hizpide; esate baterako, Mediterraneoan biziak 
salbatzeko asmoz bilaketarako eta erreskaterako 
misioak egitea. Bestetik, ordea, errazagoak izan 
arren garrantzitsuak ere badiren ekintzak ditugu hi-
zpide; esate baterako, egoera zaurgarrian daudenei 
babesa eskaintzea, tokian-tokian inklusiorako poli-
tikak sustatzea eta janaria, ura edo arropa ematea. 

PICUMek (Platform for International Cooperation 
on Undocumented Migrants)2 egindako Cases of 
Criminalisation of Migration and Solidarity in the 
EU in 2023 txostenaren arabera, Europan migra- 
tzaileekin daukagun elkartasunaren kriminaliza-
zioak errekor berria lortu zuen 2023an, eta oztopo 
administratiboak zein prozesu judizialak dira horren 
adierazgarri.

 1  La criminalización de la protesta: de la asimetría punitiva al auge de la conflic-
tividad social de Juan Hernández Zubizarreta, Erika González y Pedro Ramiro.

     https://www.elsaltodiario.com/metropolice/criminalizacion-protesta-asime-
tria-punitiva-al-auge-conflictividad-social

2  Cases of criminalisation of migration and solidarity in the EU in 2023.
     https://picum.org/wp-content/uploads/2024/04/Cases-of-criminalisa-

tion-of-migration-and-solidarity-in-the-EU-in-2023.pdf

Euskal Autonomia Erkidegoan, migratzaileei elkar-
tasuna adierazteko eta zirkulazio askea sustatzeko 
mugimendu sozialen kriminalizazioa ere areagotu 
da. Horren erakusgarri den egoera nabaria gerta- 
tzen da Estatu espainolaren eta Frantziaren arteko 
mugan, bertan herritarren plataforma bateko ak-
tibistak kriminalizatu dituztelako euren ekintzetan 
honako hauxe salatzeagatik: muga ixtea, arrazake-
ria instituzionala egotea, giza eskubideak urratzea 
eta instituzio publikoek migratzaileen abegirako, 
laguntasunerako zein informaziorako zerbitzuen bi-
dez ezer ez egitea.

Protesta eta giza eskubideen defentsa kriminali-
zatzeko beste kasu batzuk ere gertatu dira zenbait 
arlotan, Herritarren Segurtasunari buruzko Legea 
edo “Mozal Legea” ezartzean. Hegoaldeko Eskubi-
deen Kooperatiban giza eskubideen arloko aditua 
den Luis Santos3 abokatuaren esanetan, horrelako 
legeek funtsezko eskubideetan dute eragina, se-
gurtasunaren kontzeptua zuzenbide-estatuaren 
funtsezko elementua delako eta eragina duelako 
eskubideak erabiltzeko moduan; esate baterako 
adierazteko eta manifestaldia egiteko askatasuna. 
Horrez gain, ezarri egiten da estatuak nola hertsa- 
tzen duen bere eragileen bidez. Berritasun mo-
duan, 2023an, txirotasuna bera ere kriminalizatzen 
dela antzeman da, eta salmenta ibiltariaren jazar-
pena da horren adierazgarri, baita migrazioaren ar-
loa ere, “berotan egindako itzulketen” bitartez.

Autonomia-erkidegoko zenbait gizarte-erakundek 
salatu dutenez, “Mozal Legea” modu sistemati-
koan erabiltzen ari dira borroka sozialen eta pro-
testa demokratikoen aurka. Hori dela eta, honako 
hauxe sortu da: izu soziala, estutasun ekonomikoa 

3  La Ley Mordaza y el posibilismo mágico, Luis de los Santos.
   https://www.elsaltodiario.com/el-jornal-andaluz/ley-mordaza-posibilismo-ma-

gico

eta mugimendu sozialen desagerpen politikoa. Es-
tatu-mailan, hainbat eta hainbat mugimendu zeha-
tu dituzte lege horren babespean; esate baterako, 
Andaluziako Langileen Sindikatuko (SAT) emakume 
langileak eta klima-aldaketaren aurka edo etxebizi- 
tza duinerako politikaren alde egiten duten aktibistak.

Herri Babesareak eskubide ekonomikoen, sozia-
len, kulturalen eta ingurumenekoen egoerari buruz 
hausnartzen laguntzea dauka helburu, sentsibiliza-
zioa sustatzeko, hegoalde globaleko zenbait lurralde-
tan egituratzen ari diren borroken berri emateko eta 
tokian-tokian giza eskubideen defentsaren inguruan 
sortzen ari den antolakuntza jakitera emateko.

Tokian-tokian, eragin politiko eta sozialerako ere-
muak indartzea da helburua, milaka defendatzai-
lek euren lurraldeetan eta, batez ere, hegoalde 
globaleko herrialdeetan babesten dituzten kausak 
jakitera emateko eta, horrela, laguntzarako tokian 
tokiko sareak sortzeko. Aldi berean, tokian tokiko 
defendatzaileen eta aktibisten borrokak ere zabal- 
tzen dira, baita haien kausak, lurraldearekin lotu-
tako defentsa-prozesuak eta Euskal Autonomia Er-
kidegoko gizarte zibileko tokian tokiko entitateek 
nahiz erakundeek bultzatutako ekimenak ere.

Kausa horien ondorioz, pertsona guztien elkar-
menpekotasuna eta gizaki guztiak zaintzeko eran- 
tzukizun partekatua jartzen dira erdigunean, baita 
guztiona dena berdintasunezko herri-ikuspegi femi-
nistaren bidez defendatzeko prozesua ere. Horreta-
rako, elkarrizketak eta trukeak bultzatu behar dira 
borroka bereizgarrien bidez lotuta dauden testuin-
guruen eta lurraldeen artean, honako hauexen de-
fentsan, esaterako: ingurumena, ura, elikaduraren 
burujabetza, hezkuntza eta kalitateko osasun publi-
ko zein unibertsala.

Babes Integral Feminista

Babes Integral Feminista (BIF) Erdialdeko Ameri-
kako lurraldeetako giza eskubideen defendatzaileek 
sortutako eta sustatutako ikuspegia da, eta euren 
aktibismoagatik zein eskubideen defentsagatik ja-
saten dituzten arriskuei eta mehatxuei erantzuna 
ematea dauka helburu. Kontzeptu eta jarduketa 
horiek babeserako eredu tradizionalen alternatiba 
moduan sortu dira, eta, askotan, ez dituzte modu 
integralean edo behar beste lantzen eta ulertzen 
emakumeen berariazko premiak eta disidentzia, 
eskubideen eta lurraldeen defentsaren arloan zere-
sana dutela kontuan hartuta.

Ikuspegi horrek erantzun integrala eman nahi dio 
jasaten dituzten mehatxuen konplexutasunari. Gai-
nera, proposatzen dituen estrategiak babes fisiko 
hutsetik haratago doaz, eta indarkeriaren nahiz be-
reizkeriaren sustraietaraino iristen dira.

Babes Integral Feministaren 
ezaugarriak eta printzipioak
1. Ikuspegi holistikoa/globala: 

BIFek emakume defendatzaileen segurtasuna eta 
osotasun fisikoa dauzka xede, baina babes emozio-
nal, psikologiko, espiritual eta komunitarioa ere 
bai. Aitortu egiten da emakume eta disidentzia 
defendatzaileek pairatzen dituzten indarkeria eta 
arriskuak fisikoak direla, baina, horrez gain, eragin 
sakona ere badutela haien ongizate orokorrean, 
haien familian, giza taldean/erakundean eta haien 
erkidegoetan.

2. Genero-ikuspegia: 

BIFek genero-desberdintasunak jorratzen ditu, bai-
ta emakume eta disidentzia defendatzaileek paira- 
tzen dituzten berariazko arriskuetan duten eragina 
ere. Aitortu egiten du emakumeak zaurgarriagoak 
direla nolabaiteko indarkerien aurrean; esate ba-
terako, indarkeria sexuala, jazarpena, transfobia, 
homofobia eta generoan oinarritutako indarkeria. 
Askotan, gainera, ohiko babes-ikuspegietan ere ez 
dituzte kontuan hartzen.

3. Autonomia eta partaidetza: 

Emakume defendatzaileak protagonista nagusiak 
dira euren segurtasuna eratzeko orduan. BIFeko 
proposamena eratzean, ezinbestekoa da babese-
rako estrategien sorreran defendatzaileen partai-
detza aktiboa kontuan hartzea, haien autonomia 
eta euren testuinguruari zein lurraldeari buruz 
daukaten jakintza errespetatu daitezen. 

4. Aztertzeko eta estrategiak sortzeko tresnak:

Ezinbestekoa da arriskuak aztertzeko eta babe-
serako estrategiak sortzeko tresnak garatzea eta, 
horretarako, defendatzaileen ahotsa zein premiak 
kontuan hartzea, baita haien oinarrizko erkidegoak 
eta tokian-tokian, eskualde-mailan nahiz nazioar-
tean beste erakunde batzuekin dituzten sareak ere.

5. Ingurune komunitarioaren eta lurraldekoaren 
aitortza:

BIFek aitortu egin behar du giza eskubideen defen-
datzaileek lotune sakona dutela euren erkidego eta 
lurraldeekin. Hori dela eta, gizabanakoak ez ezik, 
haien ingurunea ere babesten da, giza harremanak 
bertan ezartzen direlako eta nortasun pertsonal, 
kolektibo, historiko zein kulturalak bertan eratzen 
direlako, baita haien familiak eta defendatzen di-
tuzten erkidegoak nahiz lurraldeak ere.

6. Jasangarritasuna eta laguntza kolektiboa:

Tokian-tokian, eskualde-mailan eta nazioartean, 
emakume defendatzaileen laguntzarako eta elkar-
tasunerako sareak sortzea da helburua. Sare horiei 
esker, baliabideak, informazioa zein estrategiak 
partekatzen dira, eta babeserako sare indartsuagoa 
zein jasangarriagoa sortzen da.

7. Gizartearen eraldaketa: 

BIFek defendatzaileei babesa ematea eta laguntzea 
du helburu, baina, horrez gain, ikuspegi eraldatzai-
lea eta konpontzailea ere badauka. Indarkeria eta 
zaurgarritasuna sorrarazten dituzten egitura sozial 
eta politikoak aldatu nahi ditu, genero-berdintasu-
nerantz eta giza eskubideen errespeturantz doan 
aldaketa sistemikoa sustatzeko. Horrez gain, eragin 
sozial eta politikorako tresna ere bada tokian-to-
kian, baina nazioartean ere bai, eta defendatzai-
leen lana agerian jartzea eta indartzea du xede.

8. Abegia: 

BIFen ikuspegitik, garrantzitsua da emakume de-
fendatzaileen laguntza fisiko zein psikologikoa kon-
tuan hartzea, estrategiak diseinatzea eta eremuak 
atontzea, familia-unitatea eta umeen interes go-
rena erdigunean jartzeko, emakume defendatzaile 
horiek euren ardurapeko mendekoak dituztenean.

9. Ikuspegi komunitarioa kontuan hartzen duen 
laguntasun psikosozialerako estrategiak: 

Ikuspegi psikosozialean oinarritutako lagunta-
sun-eremuak sortzea lagungarria da defendatzai-
leen erantzunak nahiz jokabideak gertatzen diren 
testuinguruetatik isolatu gabe kontuan hartzeko 
eta ulertzeko orduan. Hartara, era guztietako era-
gin konplexuak aitortzen dira, baita defendatzaileek 
bizi dituzten egoerei aurre egiteko dauzkaten ba-
liabideak ere. Horretarako, ezinbestekoa da arra-
zakeriaren aurkako begirada dekoloniala eta, zer 
esanik ez, feminista kontuan hartzea.

Herri Babesareak garatzen 
duen lanean BIF ezartzeko 
proposamenak

Babes Integral Feminista eraginerako, sentsibiliza-
ziorako eta salaketarako ekintzetan kontuan har- 
tzeko, indarkeriaren nahiz bereizkeriaren egitu-
razko sustraietara doan ikuspegi eraldatzailea ezarri 
beharra dago. Era berean, emakume defendatzai-
leen eta aktibisten ahotsak zein esperientziak ere 
jarri behar dira erdigunean.

BIF diseinatzeko orduan, emakume defendatzaileei 
eta aktibistei abegia nahiz laguntasuna ematea ez-
augarri argi-argia bazen ere, zeharkako ikuspegitik 
ere ezarri beharra dago giza eskubideen defentsa-
ren arlo guztietan. Ikuspegi hori, gainera, hegoalde 

globaleko nahiz iparraldeko aktibistei ezarri behar 
zaie, aitortu egin delako Europako kontinentean 
diharduten defendatzaileen aurkako erasoak doku-
mentatu dituztela zenbait erakundek.

Giza eskubideen erakunde eta defendatzaileekin 
batera, Babes Integral Feminista eraginerako, sen- 
tsibilizaziorako eta salaketarako ekintzetan kontuan 
hartzeko, emakume defendatzaileen premiak, es-
perientziak eta eskubideak xede dauzkan ikuspe-
gia erabili beharra dago, genero-indarkeriak nahiz 
egiturazko indarkeriak jorratzen dituen elkargune- 
tzako ikuspegia kontuan hartuta.

Hona hemen Babes Integral Feminista Herri Babe-
sareak gaur egun bere jarduerak garatzen dituen 
arloetan ezartzeko orduan erabilgarriak izan dai-
tezkeen zenbait puntu:

Eraginerako ekintzak

• Genero-indarkeriak agenda politikoan agerian 
jartzeko prozesua: babeserako politikek emaku-
me aktibistek eta defendatzaileek pairatzen dituz-
ten berariazko indarkeriak aitortu eta lehenesten 
dituztela bermatzea; esate baterako, jazarpen se-
xuala, bortxaketak, generoagatiko estigmatizazioa 
eta kriminalizazioa.

 • Ikuspegi feminista kontuan hartzen duten politika 
publikoen sustapena: honako arlo hauetako poli-
tika publikoen sorrera suspertzea: lankidetza, in-
gurumena, etxebizitza eta berdintasuna, besteak 
beste. Horretarako, elkargunetzako ikuspegi femi-
nista kontuan hartzea, emakume defendatzaileek 
eta aktibistek honako honexetan oinarritutako za-
palkuntza-geruza ugariei aurre egin behar dietela 
aitortzeko: generoa, gizarte-maila, etnikotasuna, 
arraza eta orientazio sexuala.

• Tokiko eta nazioarteko eragina: nazioarteko ba-
bes-mekanismoak erabiltzea (Nazio Batuak, OEA, 
CEDAW), defendatzaileek pairatzen duten indar-
keria salatzeko eta gobernuei genero-ikuspegia 
kontuan hartzen duten babes-neurriak sustatu 
eta ezarri ditzatela eskatzeko. Tokian-tokian, udal, 
foru eta nazio mailako eremuak erabiltzea, toki-
ko enpresak eta beste eragile batzuk antzemate-
ko eta salatzeko, emakume defendatzaileak eta 
haien lurraldeak arriskuan jartzen dituztenean.

• Gizarte zibileko funtsezko eragileekin eta tokian 
tokiko erakundeekin batera, topaketak eta jardu-
naldiak bultzatzea, esperientziak zein baliabideak 
trukatzeko eta agenda bateratuak, ekintza publi-
koak nahiz aliantza berriak sortzeko.

Sentsibilizazioa

• Emakume defendatzaileak agerian jartzeko 
kanpainak: kanpaina publikoak garatzea, defen-
datzaileen historiak eta, besteak beste, lurraldeen 
zein ingurumenaren defentsan egiten duten lana 
azaltzeko. Horretarako, hegoalde nahiz iparralde 
globaleko herritarrek honako arlo hauetan duten 
erantzukizuna nabarmentzea: klima-aldaketa, ibai 
zein itsasoetako kutsadura, basoen mozketa eta 
agronegozioaren nahiz megaproiektuen eraginak.

• Hezkuntza: hezkuntza edo prestakuntza formala-
ren, ez-formalaren eta informalaren arloan, de-
fendatzaileek egiten duten lanaren garrantziaren 
inguruan sentsibilizatzeko proiektuak sustatzea. 
Horretarako, tokian tokiko eta maila globaleko 
ikuspegiaren bidez, honako hauexei buruzko in-
formazioa hurbiltzea ikasleei: ekofeminismoa, 
klima-aldaketa, ekologismoa eta giza eskubideak, 
besteak beste.

Salaketa

• Salaketarako eremu kolektibo seguruak bultza- 
tzea, bertan emakume defendatzaileek estrate-
giak eta euren egunez egunekoan dituzten zail-
tasunak partekatu ditzaten. Eremu horiek sarea 
osatzen duten beste erakunde eta eragile batzue-
kin eratu daitezke.

• Indarkeria fisikoa ez ezik, eragin pertsonal zein 
komunitarioak ere hizpide dituzten artikuluak eta 
txostenak egitea, giza eskubideen defentsarako 
lanaren izaera kolektiboa nabarmentzeko. Txos-
ten horietan, elkargunetzako ikuspegi feminista 
dekoloniala hartu behar da kontuan, eta defen-
datzaileen nahiz haien erakundeen babesa ere 
eduki beharra dago.

• Babeserako eta elkartasunerako nazioarteko sa-
reak eta giza eskubideen egiaztapenerako misioak 
indartzea eta bultzatzea, salaketek oihartzun han-
diagoa edukitzeko eta giza eskubideen urraketei 
jarraipena emateko.

Babes Integral Feminista (BIF) Herri Babesarearen 
ekintzan ezartzen denean, giza eskubideekin har-
tutako konpromisoa indartzen da, eta, horrez gain, 
elkargunetzako ikuspegi eraldatzaile inklusiboa-
goa ere bultzatzen da emakume defendatzaileen 
defentsan nahiz laguntasunean. Babes Integral 
Feminista eraginerako, sentsibilizaziorako eta sa-
laketarako arloetan ezartzea funtsezko urratsa da, 
berdintasunezko ingurune seguruak bermatu dai-
tezen eta defendatzaileek errepresalien beldur izan 
gabe lan egin dezaten. Bien bitartean, pairatzen 
dituzten era askotako indarkeriak eta zapalkuntzak 
jorratuko dira, gainera.
Ikuspegi feminista kontuan hartzen duten politika 
publikoen aldeko apustuak, elkarrizketarako eremu 
seguruen sorrerak eta babeserako nazioarteko sa-
reen sendotasunak emakume defendatzaileen eta 
haien lanaren agerikotasuna areagotzen dute, bai-
na, horrez gain, indarkeria nahiz bereizkeria beti-
kotzen dituzten egiturak eraldatzen laguntzen dute. 
Babes integral eta kolektiborantz aurrera egitean, 
Herri Babesarea funtsezko eragilea da, tokian toki-
tik maila globalera giza eskubideak ikuspegi femi-
nistaren bidez defendatzeko orduan eta emakume 
guztientzat bidezkoagoa nahiz berdintasunezkoa-
goa den etorkizunerako oinarriak finkatzeko or-
duan.






